
Inatsisartut suleriaasianni § 37 imm 1 naapertorlugu Naalakkersuisunut apeqqut imaattoq matumuuna 

saqqummiuppara. 

 

Naalakkersuisunut apeqqut: 

Naalakkersuisuniit anguniarneqarsinnaanerluni, Kalaallit Nunaanni toqusup timaanik 

angisoorsuunngikkaluamik ikuallaaveqalernissaanik pilersitsinissamik? 

(Inatsisartuni ilaasortaq Siverth K. Heilmann aamma Bentiaraq Ottosen Atassut) 

 

Tunngavilersuut: 

 

Nunarput isorartoqimmat, nunarpullu qaarsuulluni, nunarujussuarmillu atuineq illerfimmik ilisinermi, 

nunamik annikinnerusumik ilisisinnaalernissaq illoqarfinni nunaqarfinnilu ornigiartorneqaleraluttuinnarpoq. 

Kommuune-ni innuttaasut pisariaqartipparput iliveqarfinni inissameerneq pisariaqartitsinerlu 

nalilersortuassallugit. 

 

Nunani allani, contain-eritut isikkulimmik akisunngitsumillu toqusup timaanik ikuallaaveerannguanik 

misilittagarineqalersimasoq tusaamavarput. Inatsisartuni siunnersuuteqalinnginnermi paaserusunnassaaq, 

nunani allani periuserineqartut akinullu tunngatillugit ilisimasaqarnerulernissarput.  

 

Nunatsinni illoqarfiit ilaanni, misiligutaasussamik pilersitsinissaq suleqatigiissutiginissaa soqutiginartillugu 

ilagiit kommuune-llu akornanni suleqatigiissutiginissaanut peqatiserinnippugut. Angunianngaanngilaq 

toqusut tamarmik ikuallanneqartalernissaat, inuiaqatigiinnili qangaaniilli kissaatigineqarpoq, toqusup 

timaanik ikuallaaveqalernissaq. 

 

Neriuutigalugu apeqquteqaatitsinnut, sukumiisumik paasissutissarsilluarumaarluta. 


